
DITAELO LE TSHEDIMOSETSO

1. Pampiri e, e arogantswe ka dikarolo di le THARO.
KAROLO YA A: Tekatlhaloganyo (30)
KAROLO YA B: Tshobokanyo (20)
KAROLO YA C: Tiriso ya puo (30)

2. Araba dipotso TSOTLHE.

3. Simolola karolo NNGWE LE NNGWE mo tsebeng E NTSHWA.

4. Thala mola morago ga karolo nngwe le nngwe.
5. Nomora karolo nngwe le nngwe jaaka potso e nomorilwe.
6. Tlola mola morago ga karabo nngwe le nngwe.
7. Kwala sentle ka mokwalo o o buisegang.
8. TIhokomela mopeleto le popego ya dipolelo.
9. Kabo ya nako e e tshitsinngwang:
KAROLO YA A: 50 metsotso
KAROLO YA B: 30 metsotso
KAROLO YA C: 40 metsotso

KAROLO YA A: TEKATLHALOGANYO
POTSO 1

1.1 Buisatemana e e latelang mme morago o arabe dipotso.
SETLHANGWA A (TEMANA)

Kgwedi ya Lwetse e itsege jaaka ya ngwaoboswa. Ngogola fa a ne a e
thankgolola, mokhuduthamaga wa Lefapha la Bojanala mo porofenseng ya
Bokone Bophirima mme Desbo Mohono, o ne a tsibosa baagi gore e gorogile
mme ba tshwanetse go e amogela ka monyebo le mabela. Mohono o ne a re
seo se gwetlha baagi gore ba eme ka dinao le go itlhotlhora serame gonne e ne
e le paka ya dikgakologo. Moono wa ngwaga wa 2017, e nnile go keteka
tsweletsopele ya bojanala. Mokhuduthamaga o rile jaaka porofense ya Bokone
Bophirima e humile ka tsa bojanala, e bile baagi ba yona ba dibela ngwao, ba
tshwanetse go ikgantsha ka tse ba nang le tsona. O ne a re mo go nneng
mabela ga bona, ba tshwanetse go tshola baeng ba ba etelang porofense
gongwe mafelo a bojanala ka lerato le maitseo.

Mongwe le mongwe o tshwanetse go nna mosupatsela go baeng ba ba etelang
porofense eno ka go ba supetsa mafelo a e leng kgogedi ya bojanala, go ya ka
mokhuduthamaga. Mohono o tsweletse ka go re Bojanala bo botlhokwa gonne
fa baeng ba thologela kwa lefelong la bojanala, go tlholega ditiro se di
farologaneng. O rile bontsi jwa baeng ba ba thologelang mo porofenseng ke ba
ba tswang mo dinageng tsa Aforika. Dinaga di etsa Botswana, Lesotho,
Mozambique le Malawi ke tsona di etelang porofense thata, fa diperesente di le
59 e le tsa baeng ba ba tswang kwa nageng ya Botswana.

“‘Bajanala ga se fela batho ba ba etang le go nna mo porofenseng, le ba ba
tlang go dira ditheko tse di farologaneng mo mabentleleng ke bajanala.
Porofense ya rona e dira bontle thata mo go tsa Bojanala gonne ikonomi ya
rona e kgonne go tlhatloga le go itharabologelwa le fa gona go sa ntse go na le
dikgwetlho tse re di itemogetseng. Bagwebi ba ba dirang ka tsa bojanala ba
nnile le seabe se segolo mo go godiseng ikonomi. Seno ba se dirile ka go
gogela bajanala, ka go tlhokomela le go dira gore mafelo a bona a nna a a
babalesegileng e bile a le phepa. Ke eletsa gore e kete ba ka dira thata le
dittamo tsa poraefete go gogela bajanala mo porofenseng ya rona. Se re
tshwanetseng go se tlhokomela ke go rupelela bagwebi ba bojanala ba ba
botlana ba tshwana le basadi le baswa gore ba kgone go tsholeletsa porofense
kwa mankalankaleng,” go tshwaetse jalo mokhuduthamaga.

Mo ntlheng ya meepo e e fitthelwang mo porofenseng, Mohono o rile le yona e
ka nna le seabe se segolo mo go godiseng bojanala, gonne fa beng ba meepo
ba ne ba ka dira gore ba tshwarele dikopano tsa bona mono, go ne go ka
ungwela lephata la Bojanala gonne ba ne ba tla bo ba dirisa mafelo a borobalo

a porofense. A re ga jaana bontsi jwa beng ba meepo e e mo porofenseng ba
tshwarela dikopano tsa bona kwa porofenseng ya Gauteng, mme seno se
tlhokise mafelo a borobalo go bona baeng. Fa a ne a bua ka moletlo wa dikabo
tsa mmino wa setso tsa South African Traditional Music Awards (Satma), tse di
neng di tlile go tshwarelwa kwa motsemoSate Mahikeng, Mohono o rile o
solofela fa mafelo a borobalo a setse a tletse gonne Satma e le moletlo o
mogolo wa bosetShaba, e bile bontsi jwa baagi go ralala naga le dinaga tse di
mabapi ba ne ba tlile go thologela mo porofenseng kwa bokhutlong jwa kgwedi
ya Lwetse.

5 O tlhalositse fa moletlo o ne o tlile go ungwela lephata la bojanala thata. O
rotloeditse beng ba dikgwebo tsa Bojanala go dirisa tShono nngwe le nngwe e
ba e boneng go godisa dikgwebo tsa bona. O rile ba nne malala a laotswe gore
ba se ke ba fosiwa ke ditShono tse di tlisitsweng ke go tshwarwa ga moletlo wa
dikabo tsa Satma. Mokhuduthamaga Mohono o ne a bolela gore go ne go na le
baeng go tswa Jeremane ba ba neng ba tlile go dira ditshwantsho tsa difilimi
kwa Rustenburg, mme o tlhalositse fa seo se ne se tlile go ungwela bojanala
gonne madi a ne a tlile go tsena mo dikgwebong tsa lephata leo.

[E rulagantswe go tswa go: Semphete 8 Lwetse 2017]

1.1.1 Tlhopha karabo e e maleba ka go kwala tlhaka e e nepagetseng A, B, C
kgotsa D

Go tswa mo dinageng tse di mabapi, palo e ntsi ya bajanala ba ba etelang
porofense ya Bokone Bophirima ke ba kwa:

A Malawi

B Botswana

C Lesotho

D Mozambique

1.1.2 Moono wa Lefapha la Bojanala wa ngwaga wa 2017 e ne ele eng?

1.1.3 Bajanala ba tshwanetse go amogelwa jang fa ba etile?
1.14  Ke dikgwebo dife tse di ungwelwang fa bajanala ba etile? Naya di le PEDI.
1.1.5 Tiro ya ga mme Desbo Mohono ke eng?

1.1.6 Go ya ka mokhuduthamaga, baagi ba ne tshwanetse go dira eng go
atlenegisa moono wa bojanala wa 2017.

1.1.7 Bojanala bo thusa jang kgolo ya ikonomi?

1.1.8 Ke dintlha dife tse bajanala ba di elang tlhoko pele ba etela lefelo?

Ke goreng batho ba ba tlang go reka fela ba bo ba boela kwa dinageng tsa

bona ba kaiwa jaaka bajanala?

1.1.10 Go kaiwa eng ka go nna malala a laotswe?

1.1.11 A ke ntlha kgotsa kakanyo gore ke baagi ba Bokone Bophirima fela ba ba

tsenelang moletlo wa setso wa SATMA. Tshegetsa karabo ya gago.

SETLHANGWA B (SETSHWANTSHO)

(2)
(2)

(2)

[Se nopotswe go tswa mo Inthaneteng]

1.2.1

1.2.2

1.2.3

1.2.4

1.2.5

Ankhaln

Setlhangwa A le setlhangwa B di tshwana ka eng? Naya ntlha e le nngwe.

Tiragalo e e tlhagisiwang ke setlhangwa B e diragalela kae? Tshegetsa
karabo ya gago.

Botlhokwa jwa lefelo le o le umakileng mo go 1.2.2 ke eng?

Go ya ka wena a batho ba ba tlhagelelang mo setshwantshong ba
itumelela leeto la bona?

A o ka rata go etela mafelo a tshwana le le le mo setshwantshong?

PALOGOTLHE YA KAROLO YA A:

KAROLO YA B: TSHOBOKANYO
POTSO 2

Buisa temana e e fa tlase ka kelotlhoko. E tlhagisa dintlha ka ga go efoga go
dirisa madi botlhaswa le go itsenya mo dikolotong.

ELA TLHOKO: O tshwanetse go dira tse di latelang:

e Sobokanya o dirisa mafoko a gago, mme o sa latlhe bokao jwa temana, ka
go tlhagisa dintlha di le SUPA ka ditsela tsa go boloka madi.

e Kwala ka temana.

e Boleele bo se fete mafoko a a ka nnang 90.

e Kwala palo ya mafoko a o a dirisitseng kwa bokhutlong jwa tshobokanyo.

SETLHANGWA C

Bontsi jwa batho ba iphitthela ba se na madi moragonyana fela ga go re ba
amogelele dituelo tsa bona tsa kgwedi. Se se tlholang se ka gale ke mokgwa o batho
ba dirisang madi a bona ka ona, mme e seng go re ba amogela bokae. Maemo ao a
ka tokafadiwa ka go latela tse dingwe tsa ditsela tsa go boloka madi.

Tekanyetsokabo e botlhokwa go dirwa ke mongwe le mongwe gore a itse gore o
dirisa madi le go duela disuga tsa gagwe jang. Ke yona motheo wa tsamaiso ya
matlole e mongwe le mongwe a tshwanetseng go nna le yona. Tiriso ya madi e ka
tokafadiwa ka go fokotsa kgotsa go tlogela gotlhelele go reka dilwana tse di seng
botlhokwa thata mo boitekanelong jwa motho jaaka dimonamone, dino tse di nang le
sukiri e ntsi le tagi. Madi a ka dirisetswa go reka dijo tse di nang le dikotla, tse di
tlhotlhwa tlase. Dijo tse di sa senyegeng ka bonako di ka rekwa ka bontsi mme tsa
bolokiwa, fa tse di senyegang di ka rekwa ka bonnye kgotsa tsa bewa mo
setsidifatsing.

Fa motho a duela disuga tsa gagwe ka nako o kgona go efoga dituelokotlhao tse di
tsenngwang mo dituelong tse di dirwang thari. Fa motho a na le madi a a seatleng,
go botoka gore a dirise ona go reka tse di tthokegang go na le go duela ka dikarata
tsa banka, gonne go na le madi a a duelwang nako le nako fa di dirisiwa. Dituelelo
tsa disuga tsa motlakase le metsi di ka fokodiwa thata ka go go tima didiriswa tsa
motlakase fa di sa dirisiwe le go tthokomela gore dipompo tsotlhe tsa metsi ga di

dutle. Fa o dirisa mogala wa letheka o ka boloka go le gontsi ka go etela mafelo a a
nang le ditlabakelo tsa go tsena mo mafaratlhatlheng o sa duele sepe kgotsa wa
tlhopha tirelo e e neelanang ka ditirelo tse di sa duelelweng.

[E rulagantswe go tswa go Jet Club, Diphalane 2017]

PALOGOTLHE YA KAROLO YA B: [10]

KAROLO YA C: TIRISO YA PUO

POTSO 3

Sekaseka papatso e e fa tlase, mme morago o arabe dipotso.
SETLHANGWA D

Falola ka dinaledi

THLY

3.1

3.2

3.3

[Se nopotswe go tswa mo Inthaneteng]

Tlhopha karabo e e maleba ka go kwala tlhaka e e nepagetseng A, B, C
kgotsa D.

Polelo e e reng ‘Falola ka dinaledi’ puo efe ya malepa a phasalatso?

A Puo e e gobelelang

B Puo e e digelang

C Puo e e tsayang letlhakore

D Puo e e tlhotlheletsang (1)
Go phasaladiwa eng mo phasalatsong e? (1)

Ke bomang ba phasalatso e, e ka ba gogelang go gaisa? Tshegetsa karabo

ya gao ka lebaka. (2)
3.4 Ao akanya fa go le bonolo go ka fitlhelela sebapatswa se? Tshegetsa
karabo ya gago ka lebaka. (2)
3.5 Naya ditogamaano di le PEDI tsa phasalatso tse di dirisitsweng go ngoka (2)
babuisi.
3.6  Etela ke mofuta ofe wa lediriletswa? (1)

3.7  Fetolela polelo e e latelang mo kganetsong:
‘Falola ka dinaledi’ (1)
[10]

POTSO 4
Sekaseka khathunu e e fa tlase, mme morago o arabe dipotso.

SETLHANGWA E

LI ‘ 5 Goreng

D : barutwana ba

&£ R A s gago ba dira
e f/‘ bokowa?

TR

[

-

s

Baelatlhoko
Tshotlako ba Lefapha
Diritibatsi la Thuto

W ()2

Go tlhoka maitseo

Tlhokego [l—r
va dibuka

Go tlhokega ga rre

Go tlhoka legae
wny Boimana g Lenaneo la

Tlala m & Tiro T oM & ﬂhat“m

ime RN Ll s
[E rulagantswe go tswa mo Inthaneteng]

4.1 Tlhopha karabo e e maleba ka go kwala tlhaka e e nepagetseng A, B, C
kgotsa D.

Maikaelelomagolo a khatunu e ke go tlhagisa:

Tiro ya borutabana

Maitsholo a barutwana

Dikgwetlho tsa barutabana mo tirong ya bona.

Tsereganyo ya Lefapha la thuto (1)

4.2 Ke dikgwetlho dife tse barutwana ba se nang taolo mo go tsona tse di ka

amang tiragatso ya bona ya kwa sekolong? Naya e le nngwe. (1)
4.3 A o ka re moelatlhoko wa lefapha la thuto o tshwaya morutabana phoso

go ya ka puo ya gagwe? Tshegetsa karabo ya ago ka lebaka. (2)
4.4 Difatlhego tsa borre ba babedi ba ba fa pele di senola maikutlo afe? (1)
4.5 Barutabana ba ba mo maemong a a tlhagisiwang ke khathunu ba ka

thusiwa jang? (2)
4.6 Go latela dintlha tse di tlhagisitsweng mo khathunung, a o ka rata go nna

morutabana? Tshegetsa karabo ya gago ka lebaka. (2)
4.7 Nopola lerui le le dirisitsweng mo khathunung. (2)

[10]

POTSO 5

Buisa temana e e fa tlase, mme morago o arabe dipotso.

SETLHANGWA F

1

Mo moriting wa setlhare sa perekisi ka kwa mafuri, go dutse monnnamogolo
Matlapeng le rraagwe Kedisaletse, ba faraferwe ke bangwe ba losika.
Dikgang tsa bona ga di elele jaaka metsi a noka e sisitse, di magakwagakwa
jaaka metsi a molapo mariga. Mongwe le mongwe o0 a ne a nweela le ditoro
tsa pelo a le esi. Bangwe ba a otsela.

Ba tla itheng bannabagolo ba Modimo? A badimo ba bona ba ba direle moriti
o_mongwe, mme tladi e se boele ya o padimola jaaka o0 e sa tswang go o
phampholola. Matlapeng o lelela morwa. Ketlamoreng o lelela mogwe. Ke
botlhogoputswa, thaka tsa Madima matlhola-a-di-bona. Dipelo di rotha madi
— e seng ka Mofeti mo go kalo, gonne yoo ke madi-a-tthageng — e bong ka
Kedisaletse le Tlhobolo le Seteno. Mosadi e sa ntse e le lenyeme jalo
morwarra, ke leSetla. Botshelo jona bo batla maoma mathubameno.

Mongwe wa banna ba ba foo ga a rate tidimalo e. O itse gore modumo o
botoka. Ona ga o go fe sebaka sa go reetsa kutlobotlhoko. O thuba tuulalo
ele ka go re: “Bagaetsho segologolo se re latlhile. Ditshenyegelo tse di
bonagetseng fano malatsi a matlhano a a fetileng di ka roba tlou mokwatla.
Dijo...Malomo...Lekase...TShelete e gosomane magosomane e sa tswa go
gosomana sa pula ya matlakadibe.

[E nopotswe go tswa go: Mmualebe R.M Malope]

5.1 Naya lekaelagongwe la lefoko le le thaletsweng mo go mola 13. (1)

5.2 Leinatswako le le ntshofaditsweng mo go mola 14 le bopilwe ka dipopego
dife tsa puo? (2)

5.3 Lediri le le mo polelong e e ntshofaditsweng ke la mofuta ofe? Temanal (1)
5.4 Polelo e e thaletsweng e mo modirisong ofe? Temana 2 (1)

5.5 Dirisa lediritota ‘batla’ mola 12 jaaka lediriletlhaedi mo polelong e o
itthametseng yona. (1)

5.6 Nopola sekao sa leadingwa go tswa mo temaneng (1)

5.7 Fetolela polelo e e ntshofaditsweng mo go mola 12 go nna ya pakatlang. (1)

5.8 Naya bontsi jwa letlhophi le le mo go mola 5 o bo o le dirse mo polelong
jaaka sediri. (2)

[10]

PALOGOTLHE YA KAROLO YA C: 30
PALOGOTLHE: 70

